
GOUVÈNÈ CUOMO VOYE PÈSONÈL IJANS ETA NAN DIFE FORÈ NAN KONTE 

ULSTER 
 

Anplwaye ijans lokal ak Eta te angaje aktivman pou konbat nan yon dife ki pran 
nan pyebwa nan Sam Point Preserve ki te konsome preske 300 kawotè 

 
Entèdiksyon pou pa boule bwa nan kay rezidansyèl ap rete anvigè jiska 14 me 

 

Gouvènè Andrew M. Cuomo jodi a te voye pèsonèl ijans eta a pou dife forè ki gen nan 
Sam's Point Preserve toupre Ellenville nan Konte Ulster.  Sekouris lokal ak eta ap 
travay aktyèlman pou bati yon perimèt toutotou dife a, sa ki te brile apeprè 300 kawotè 
jiska dat, epi kontinye deplase nan pati sid nan fwason etwat nan konsèvasyon an. 
 

“Anplwaye ijans eta tap travay san relach pou kontwole dife forè a epi pwoteje sekirite 
Nouyòkè yo,” Gouvènè Cuomo te deklare. “Nou kontinye travay avèk tout patnè lokal 
yo pou mete fen nan dife sa nan rasin li, e mwen ankouraje rezidan yo pou yo pa vini 
nan zòn ki afekte a rete vijilan ak enfòme.”  
 

Nan Konte Ulster, plis pase karant pèsonèl eta ki soti nan Depatman Pwoteksyon 
Anviwonman, Park, Lwazi ak Konsèvasyon Istorik, Lapolis Eta, Biwo Prezèvasyon ak 
Kontwòl Dife ak Biwo Jesyon Ijans ap ede sekouris lokal pandan yap konbat dife a. 
 

Depi dife a te kòmanse samdi, yon elikoptè lapolis eta te konplete apeprè ven 
operasyon vide dlo e de elikoptè lapolis eta ap kontinye operasyon sa yo jodia, avèk 
yon twazyèm ki annatant pou operasyon Medivac si sa nesesè. Elikoptè a ekipe avèk 
yon 'Rezèvwa Bambi'- ki ka pote 250 galon dlo. Yo pran dlo a nan yon letan oswa lak 
zòn nan, epi yo lage li nan pati ki pi cho nan dife a. 
 

Anplis, apeprè 80 pousan pèsonèl ki soti nan trèz depatman ponpye lokal ak sèvis EMS 
angaje aktivman nan batay pou etènn dife a. 
 

Konte a deplwaye resous:  

• NYS DEC/GAD FORESTYE: 14 pèsonèl / 1 bouldozè  
• NYS OEM: Yon anplwaye rejyonal  
• NYS OFPC: Dis anplwaye rejyonal  
• NYSP: Yon ajan / twa elikoptè (de pou redwi dife a ak vide dlo) ki stasyone nan 

Ayewopò Ellenville, yon lòt ki kanpe annatant nan Stewart pou Medivac.  

• NYS Parks Mohonk Preserve:  Kat pèsonèl  
• NYS Parks Minnewaska: 15 pèsonèl 

 
Konte a deplwaye resous:  

• Konte Ulster: One OEM / de pèsonèl dife  
• Depatman Ponpye Lokal: 13 depatman (75 anplwaye)  
• Mobil Sipò Lavi EMS ak inite sekou Ellenville: Senk anplaye (kat EMT / yon 

Medikal) 

 
Sam's Point Preserve, ki lokalize sou seksyon ki pi wo nan Mòn Shawangunk, difisil pou 
konbat akoz teren nan mòn yo. Pou rezon sekirite toulède Sam's Point Preserve ak 
Minnewaska State Park ap rete fèmen jodia. 
 
Debri kap boule se pi gwo kòz dife forè pandan prentan nan eta a. Lè tanperati a cho 
epi gazon ak fèy yo sèch, dife forè ka kòmanse epi gaye fasilman epi van ak mank 
vejetasyon vèt fè l gaye pi vit ankò. Kondisyon yo prevwa se fèb imidite, rafal van ak 
tanperati elve, sa ki ka pwovoke etensèl ak ti flam epi ta ka lakòz yon dife pi gwo ak pi 
danjere.  
 
Menm lè plizyè dife metrize, gwo move tan montre ka gen lòt dife branch bwa atravè eta 
a, paske Sèvis Meteyo Nasyonal la kalifye pi fò pati nan New York kòm zòn ki gen gwo 
posiblite dife. Dife ka kòmanse fasil epi ka vinn danjere si l pa mouri pandan l tou piti. 
Pou wè yon kat jeyografi ki ajou sou klasman danje dije nan New York, vizite, 
http://www.dec.ny.gov/lands/68329.html.  
 
Komisyonè Depatman Konsèvasyon Anviwonman Eta Basil Seggos, te deklare, 
“Gad Forè DEC yo fòme pou kalite ijans sa e yap travay agresivman avèk lòt ajans yo 
ansanm avèk ekip ponpye lokal pou yo metrize dife forè sa. Kòm dife kap boule 
anplennè se pi gwo koz dife forè nan prentan nan eta, nou ankouraje tout Nouyòkè yo 
pou obsève entèdiksyon dife a ki anvigè jis nan dat 14 Me epi tcheke kat nou an sou 
danje dife sa ki ajou regilyèman pou jwenn plis enfòmasyon.” 
 
Komisyonè Depatman Park, Lwazi ak Konsèvasyon Istorik Eta, Rose Harvey, te 
deklare, "State Parks yo fè pati nan yon pwojè konjwen kap bay sipò epi kontwole dife 
forè sa nan segonn. Nou pral kontinye kontwole pandan tout jounen an, bay mizajou ak 
sipòte ekip entèvansyon ijans sa ki konpoze de anplwaye alafwa eta ak lokal ki gen 
anpil eksperyans nan operasyon sa yo."  
 
Sipè-Entandan Lapolis Eta New York, Joseph A. D'Amico te deklare, "Resous 
Laolis Eta e anplwaye yo ap kontinye disponib pou ede patnè lokal ak eta nou an nan 
konbat dife forè. Nou mande ke piblik la rete vijilan, kòm kondisyon sèk kontinye poze 
yon risk pou plis dife forè."  

Komisyonè Divizyon Sekirite ak Sèvis Ijans, John P. Melville, te di konsa, 
“Divizyon Sekirite Enteryè ap kontinye ede depatman ponpye lokal yo ansanm avèk tout 
ajans yo nan eta avèk nenpòt resous pou etenn dife sa yo. N ap kontinye mande 
rezidan yo pou yo sonje danje ki genyen nan boule dife deyò pandan epòk sa nan ane a 
epi respekte tout lwa onivo eta ak lokal konsènan boule branch bwa ak fatra nan kay.’’  
 
Depi lane 2009, Eta New York ranfòse yon entèdiksyon pou pa boule branch bwa nan 
kay pou vil ki genyen mwens pase 20.000 rezidan soti nan dat 16 mas jiska 14 me, 
peryòd kote pifò dife forè rive. Kèk vil, sitou anndan ak ozanviwon Adirondack Park ak 
Catskill Park, rele “vil dife,” epi li entèdi pou boule yon bagay anplennè pandan tout ane 
a nan minisipalite sa yo amwenske yon moun oswa yon gwoup gen yon pèmi alekri ki 
soti nan men Depatman Pwoteksyon Anviwonman.  
 
Moun ki vyole règleman pou pa boule bagay anplennè yo ka sibi pouswit penal ak sivil, 
avèk yon amann minimòm $500 pou premye ofans lan. Nan peryòd sizan depi lè 
entèdiksyon an te adopte, kantite mwayèn dife prentan pa ane te diminye pa 33.4 
pousan, apati 3,297 nan 2009 pou rive nan 1,649 nan 2015. 
 
Rele 9-1-1 pou rapòte yon dife ou sispèk ki pran nan forè. Divizyon Sekirite Enteryè ak 
Sèvis Ijans vle fè Nouyòkè sonje pou yo gen yon plan evakyasyon fanmi ak yon twous 
depa ki pare pou ijans.  
 
Pou jwenn yon lis atik pou ijans, ale sou http://nyprepare.gov/aware-prepare/step2.cfm. 
Pou jwenn plis enfòmasyon, tanpri vizite http://www.dhses.ny.gov/oem/safety-
info/wildfire.cfm Pou jwenn enfòmasyon ak konsèy sou dife forè, ale sou sitwèb 
Depatman Pwoteksyon Anviwonman nan http://www.dec.ny.gov/lands/42529.html.  

